
Lakshmiproktam Pradoshakale Shivopasanopadesham

ಲಕ್ಷ್ಮೀಪ್ರೋಕ್ತಂ ಪ್ರದೋಷಕಾಲೇ ಶಿವೋಪಾಸನೋಪದೇಶಂ

-ಲಕ್ಷ್ಮೀವಿಷ್ಣುಸಂವಾದೇ -

ಶ್ರೀಲಕ್ಷ್ಮೀರುವಾಚ -

ಸಾಯಂಕಾಲೇ ಮಹಾದೇವಃ ಪೂಜನೀಯೋಽಖಿಲೈರಪಿ .. 327..

ಕುರು ಭಸ್ಮೋದ್ಧೂಲನಾದಿ ಸರ್ವಪಾಪವಿನಾಶಕಂ .

ಬಿಲ್ವಪತ್ರಾದಿ ಸಂಪಾದ್ಯ ಯಜ ದೇವೋತ್ತಮಂ ಶಿವಂ .. 328..

ಪ್ರಣಾಮಾನಿ(?) ಕುರು ಪ್ರೀತ್ಯಾ ಶರಣಂ ವ್ರಜ ಶಂಕರಂ .

ಸರ್ವೇಷ್ವಪಿ ಪ್ರದೋಷೇಷು ಪೂಜನೀಯಃ ಸದಾ ಶಿವಃ .. 329..
ಇದಾನೀಂ ಸಪ್ತಮೀಯೋಗೋ ವಿಶೇಷೇಣಾದ್ಯ ವರ್ತತೇ .

ಯಃ ಸಪ್ತಮೀಪ್ರದೋಷೇಷು ಶಂಕರಂ ಪೂಜಯಿಷ್ಯತಿ .. 330..

ನ ತಸ್ಯ ನರಕಾವಾಸೋ ದಾರಿದ್ರ್ಯಂ ಚ ನ ಸರ್ವಥಾ .

ಪ್ರದೋಷಕಾಲೇ ಭಗವಾನ್ಮಹಾದೇವಃ ಸುರಾಧಿಪಃ .. 331..
ಕರೋತಿ ತಾಂಡವಂ ದೇವೀಮುಪವೇಶ್ಯ ಶುಭಾಸನೇ .

ತಾಂಡವಾಭಿರತಂ ದೇವಂ ಗ್ರಹನಕ್ಷತ್ರಮೌಲಿನಂ .. 332..

ಹೃದಿ ಧ್ಯಾತ್ವಾ ಮಹಾದೇವಂ ಪೂಜಯಸ್ವ(?)ಸುರೋತ್ತಮ .

ಅಭಿಷಿಚ್ಯ ಮಹಾದೇವಂ ಲಿಂಗರೂಪಿಣಮವ್ಯಯಂ .. 333..

ಕ್ಷೀರೇಣಾಜ್ಯೇನ ಶುದ್ಧೈಶ್ಚ ಜಲೈರ್ನೀಹಾರಸನ್ನಿಭೈಃ .
ಗೃಹೀತ್ವಾ ಚಂದನಂ ರಮ್ಯಂ ಶಿವಲಿಂಗಂ ಸಮರ್ಚಯ .. 334..

ಏತೈರ್ನವೈರ್ಬಿಲ್ವಪತ್ರೈರಭ್ಯರ್ಚಯಮಹೇಶ್ವರಂ .

ಧೂಪದೀಪಾದಿಕಂ ದತ್ವಾ ನೈವೇದ್ಯಂ ಚ ಸಮರ್ಪಯ .. 335..

ಪ್ರಣಾಮಾನಿ (?) ಕುರು ಪ್ರೀತ್ಯಾ ಶೈವಂ ಪಂಚಾಕ್ಷರಂ ಜಪ .

ಕುರು ನೃತ್ಯಂ ಮಹಾದೇವಪ್ರೀತ್ಯರ್ಥಂ ಕರತಾಡನೈಃ .. 336..
ಪ್ರೀಣಯಸ್ವ ಮಹಾದೇವಂ ಶರಣಂಯಾಹಿ ಶಂಕರಂ .

ಶಿವಪೂಜಾರ್ಥಮಾಲಸ್ಯಂ ಯಃ ಕರಿಷ್ಯತಿ ಮೂಢಧೀಃ .. 337..
ಸ ವಿಹಾಯ ಕ್ಷೀರಮನ್ನಂ ವಿಷಂ ಪಿಬತಿ ಸರ್ವಥಾ .

ಯದಿ ತ್ಯಕ್ಷ್ಯಸಿ ಸಾಯಾಹ್ನೇ ಮಹಾದೇವಸ್ಯ ಪೂಜನಂ .. 338..

ತದಾ ತ್ವಯಾ ಮಯಾಪ್ಯದ್ಯ ದುಃಖಂ ಪ್ರಾಪ್ಯಂ ನ ಸಂಶಯಃ .

ಪತ್ರೈರ್ಜಲೈರ್ವಾ ಮಂತ್ರೈರ್ವಾ ಪೂಜಿತಃ ಪರಮೇಶ್ವರಃ .. 339..
ತುಷ್ಟೋ ಭವತಿ ಗೌರೀಶಸ್ತಮೇವಾರ್ಚಯ ಶಂಕರಂ .

ಧುತ್ತೂರಕುಸುಮೇನಾಪಿ ಪೂಜಿತಃ ಶಂಕರಃ ಸ್ವಯಂ .. 340..

ದದಾತಿ ಪರಮಂ ಸ್ಥಾನಂಯೋಗಿನಾಮಪಿ ದುರ್ಲಭಂ .

ತಸ್ಮಾದುತ್ಥಾಯಯತ್ನೇನ ಪೂಜಯಸ್ವ ಸದಾಶಿವಂ .. 341..

ಸಂಪೂಜ್ಯ ಸಾಯಂ ವಿಶ್ವೇಶಂ ನಿಷ್ಪಾಪೋ ಭವ ಸತ್ವರಂ .

ಸಾಯಂಕಾಲೇ ಮಹಾದೇವಂಯೋ ನಾರ್ಚಯತಿ ಶಂಕರಂ .. 342..

ಸ ಏವ ಸರ್ವಪಾಪಾನಾಮಾಶ್ರಯೋ ಭವತಿ ಧ್ರುವಂ .

ಸಾಯಂ ತ್ಯಕ್ತ್ವಾ ಶಂಕರಸ್ಯ ದೇವದೇವಸ್ಯ ಪೂಜನಂ .. 343..

ಯಸ್ತಿಷ್ಠತ್ಯಾಪದಂಭೋಧಿಮಗ್ನೋಽಸೌ ನಾತ್ರ ಸಂಶಯಃ .
ಐಶ್ವರ್ಯಂ ತು ಮಯಾ ಪ್ರಾಪ್ತಂ ಶಂಕರಸ್ಯೈವ ಪೂಜಯಾ .. 344..

ತಾದೃಶೇನ ಕಥಂ ತ್ಯಾಜ್ಯಂ ತ್ವಯಾ ಶಂಕರಪೂಜನಂ .

ಯಸ್ಮಾದೈಶ್ವರ್ಯಕಾಮೇನಮೋಕ್ಷಕಾಮೇನ ಚಾನಧ .. 345..

ಕರ್ತವ್ಯಮನಿಯತ್ನೇನ ಶಂಕರಸ್ಯೈವ ಪೂಜನಂ .

ಮಹಾಪಾತಕಯುಕ್ತೋ ವಾ ಯುಕ್ತೋ ವಾ ಸರ್ವಪಾತಕೈಃ .. 346..
ಮುಚ್ಯತೇ ಪಾತಕೈಃ ಸರ್ವೈಃ ಪ್ರದೋಷೇ ಶಿವಪೂಜಯಾ .

ಹಿತಮೇವ ಮಯೋಕ್ತಂ ತೇ ನಾಹಿತಂ ವಚ್ಮಿ ಸರ್ವಥಾ .. 347..

..ಇತಿ ಶಿವರಹಸ್ಯಾಂತರ್ಗತೇ ಕಾಲಭೈರವಸ್ತುತಿಃ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 11 . 327.2-347..

- .. shrIshivarahasyam . ugrAkhyaH saptamAMshaH . adhyAyaH 11 . 327.2-347..

Notes:

Lakṣmīಲಕ್ಷ್ಮೀ advises Viṣṇuವಿಷ್ಣು about worshiping Śiva ಶಿವ during the evening-dusk

especially Pradoṣakālaಪ್ರದೋಷಕಾಲ.

